
____  ________ 2019 թվականի N _____-Ն
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
 Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման N 5 հավելվածի 8-րդ աղյուսակում` ՀՀ աշխատանքի և սոցիալական հարցերի նախարարության ծրագրերի միջոցառումների մասով կատարել համապատասխան փոփոխություններ՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողությունը տարածվում է 2019 թվականի հունվարի 1-ից հետո ծագած հարաբերությունների վրա:




ՎԱՐՉԱՊԵՏ՝                                                              Ն. ՓԱՇԻՆՅԱՆ

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը
Նախագծի ընդունման անհրաժեշտությունը բխում է ՀՀ 2019 թվականի պետական բյուջով հաստատված 1141 «Ընտանիքի անդամներ և զավակներ»  ծրագրի 11009 «Երեխաների և ընտանիքների աջակցության տրամադրման ծառայություններ» միջոցառման  իրականացման շարունակականության ապահովման անհրաժեշտությունից:
    Համաձայն ՀՀ կառավարության 2017 թվականի  սեպտեմբերի 22-ի  N  1398-Ն որոշման «Կապանի երեխաների խնամքի և պաշտպանության գիշերօթիկ հաստատու-
թյուն» պետական ոչ առևտրային կազմակերպությունը վերակազմավորման ձևով վերակազմակերպվել է «Սյունիքի մարզի երեխայի և ընտանիքի աջակցության կենտրոն» հիմնադրամի: Ներկայում հիմնադրամը  ծառայություններ է տրամադրում  150, այդ թվում հաշմանդամություն ունեցող  երեխայի և նրանց ընտանիքներին:
	ՀՀ 2019 թվականին Կառավարության գործունեության ծրագրով և ՀՀ 2019 թվականի պետական բյուջեի մասին օրենքով նախատեսված է պետական աջակցության տրամադրման նպատակով սոցիալական պաշտպանության ոլորտում ծառայություններ մատուցող իրավաբանական կամ իրավաբանական անձի կարգավիճակ ունեցող անձանց ընտրությունն իրականացնել մրցութային եղանակով և դրամաշնորհի պայմանագրեր կնքել մրցույթի արդյունքում հաղթող ճանաչված հասարակական կազմակերպությունների հետ: Հարկ եմ համարում նշել, որ ՀՀ կառավարության 2019 թվականի փետրվարի 28-ի N 176-Ն որոշմամբ արդեն իսկ կատարվել փոփոխություն և առաջին եռամսյակում միջոցառումը  նախատեսվել է իրականացնել «Սյունիքի մարզի երեխայի և ընտանիքի աջակցության կենտրոն» հիմնադրամի միջոցով: Միաժամանակ նախարարությունում սկսվել է գործընթաց հիմնադրամը ՊՈԱԿ-ի վերածելու, այս ուղղությամբ դեռևս ընթանում են քննարկումներ և գործընթացը ենթադրում է երկարատև ժամանակահատված: Ուստի անհրաժեշտ է  միջոցներ ձեռնարկել այդ ժամանակահատվածի համար երեխաներին և նրանց ընտանիքներին տրամադրվող ծառայությունները չընդհատելու նպատակով` մինչ փոփոխությունների իրականացումը, ծառայությունների տրամադրման բնականոն գործընթացն ապահովելու համար հիմնադրամի հետ դրամաշնորհի պայմանագիր կնքել՝ ապահովելով դրա համար անհրաժեշտ իրավական հիմքերը: 







1.1 Ընթացիկ իրավիճակը և խնդիրները 
 
ՀՀ պետական բյուջեի միջոցներով տարիներ շարունակ սոցիալական պաշտպանության ոլորտում իրականացվել  է սույն միջոցառումը: Միջոցառման նպատակներն են՝
1) կազմակերպության սպասարկման տարածքում երեխաներ ունեցող ընտանիքների՝  կյանքի դժվարին իրավիճակում հայտնվելու կանխարգելումը և (կամ) կյանքի դժվարին իրավիճակից դուրսբերումը, այդ թվում՝ թե՛ կազմակերպությունում ցերեկային ժամերին՝ կազմակերպության ներքին իրավական ակտերով սահմանված ժամանակահատվածում, և թե՛ կազմակերպությունից դուրս՝ արտակենտրոն ծառայությունների միջոցով.
2) կյանքի դժվարին իրավիճակում հայտնված կամ հաշմանդամություն ունեցող                         3-18 տարեկան երեխաներին խնամքի տրամադրումը.
3) կյանքի դժվարին իրավիճակում հայտնված 3-18 տարեկան երեխաների` ընտանիքում ապրելու և դաստիարակվելու իրավունքի իրականացմանն աջակցությունը.
4) ընտանեկան բռնության ենթարկված անձանց և նրանց ընտանիքի անդամներին աջակցությունը:
         Ծրագրի ապրիլից չիրականացնելը ռիսկային է, և այն կունենա բացասական  ազդեցություն կյանքի դժվարին իրավիճակում հայտնված երեխաների և նրանց ընտանիքների համար:
Եվ քանի որ մրցութային ընթացակարգերով ծառայությունների մատուցում կազմակերպելը, ըստ ընթացակարգի կարող է ձգվել մինչև երեք ամիս (այն անցկացվելու է առաջին անգամ և կարող են լինել նաև չնախատեսված ռիսկեր), ուստի  նպատակահարամար է շարունակել ֆինանսավորումը հիմնադրամի՝ կնքելով դրամաշնորհի պայմանագիր մինչև հիմնադրամը ՊՈԱԿ-ի վերափոխելու գործընթացի ավարտը:

2. Կարգավորման նպատակը և բնույթը
    
Սույն Նախագծի ընդունման նպատակն է իրավական կարգավորում տալ խնամքի և սոցիալական ծառայություններ մատուցող հիմնադրամի հետ ՀՀ աշխատանքի և սոցիալական հարցերի նախարարության կողմից կնքվող դրամաշնորհի տրամադրման պայմանագրերին՝ 2019 թվականին Հայաստանի Հանրապետության պետական բյուջեով նախատեսված ֆինանսական միջոցների շրջանակում, մինչև հիմնադրամը ՊՈԱԿ-ի վերածելու գործընթացի ավարտը:
 Նախագծի ընդունման հիմնական նպատակն է  կյանքի դժվարին իրավիճակում գտնվող  երեխաներին և նրանց ընտանիքներին անհրաժեշտ խնամքի, սննդի, և սոցիալական այլ ծառայությունների տրամադրման շարունակականության ապահովումն է,  այլապես ավելի քան 150 երեխա և նրանց ընտանիքները կզրվի իր կարիքներին համարժեք ծառայություններ ստանալուց, ինչը կարող է հանգեցնել անկանխատեսելի հետևանքների և սոցիալական խոր ճգնաժամի:  

3.Նախագծի մշակման գործընթացում  ներգրավված  ինստիտուտները և անձինք  և նրանց դիրքորոշումը      
   
 	 Նախագիծը մշակվել է ՀՀ աշխատանքի և սոցիալական հարցերի նախարարության կողմից:
       


ՏԵՂԵԿԱՆՔ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:



ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ


     Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում: 

